
Аннотация. Мазкур мақолада жамоатчилик назоратининг янги ва истиқболли йўналиши 
илмий таҳлил этилган. Бу – давлат бюджети, унинг ижроси устидан фуқаролар ва кенг жамо-
атчилик олиб борадиган назорат. Молиявий назорат бюджет маблағларининг самарали сарф-
ланишида муҳим аҳамиятга эга. Давлат ва жамият бошқарувида фуқароларнинг фаол ишти-
роки ижобий натижаларга олиб келгани каби, бу метод бюджет харажатларининг мақсадли 
ишлатилишига хизмат қилади. Мазкур тадқиқот иши кузатиш, умумлаштириш, аксиоматик, 
статистик, формал-юридик ва қиёсий методлар асосида амалга оширилди. Фуқароларнинг мо-
лия назоратидаги иштироки кузатилди ва бу соҳа таҳлил қилинди. Мавжуд ҳуқуқий асослар 
ва уларнинг амалий ижроси ўрганилди. Натижада фуқаролар томонидан молиявий назоратни 
амалга оширишдаги айрим муаммолар аниқланди. Хусусан, норматив-ҳуқуқий асосларнинг тўлиқ 
шаклланмаганлиги ва унинг сабаблари; бюджет лойиҳаси муҳокамаси ва унинг ижросида очиқлик 
ҳамда шаффофликнинг етишмаслиги; айрим давлат молиявий назорати субъектларининг кор-
рупцияга аралашуви; бюджет харажатларининг самарасиз ҳамда айрим мансабдорларнинг ман-
фаатлари йўлида сарфланиши; бюджет лойиҳаси муҳокамаларида кенг жамоатчилик фикри-
ни ҳисобга олишнинг механизмлари ривожланмаганлиги; ушбу муаммоларни ҳал этиш учун, ал-
батта, фуқароларнинг давлат бюджети ижроси устидан назоратини кучайтириш керак, деган 
хулосага келинди. Ҳар бир фуқаро бюджет даромади ва харажатлари ҳақида маълумотга эга бў-
лиш ҳамда уни назорат қилишга ҳақли. Мақолада ушбу соҳадаги муаммолар таҳлилидан келиб 
чиқиб, айрим муаллифлик таклифлари илгари сурилган.

Калит сўзлар: жамоатчилик назорати, давлат бюджети, бюджет харажати, фуқаролик 
молия назорати, фуқаролар учун бюджет, очиқ бюджет, жамоатчилик молия назорати объекти 
ва субъектлари.

ОСУЩЕСТВЛЕНИЕ ОБЩЕСТВЕННОГО КОНТРОЛЯ 
НАД ГОСУДАРСТВЕННЫМ БЮДЖЕТОМ

Якубов Шухрат Умматалиевич,
доктор юридических наук, доцент,

и.о. профессора кафедры «Конституционное право»
Ташкентского государственного юридического университета

Аннотация. В статье с точки зрения науки проанализировано новое и перспективное 
направление общественного контроля. Это – контроль со стороны населения и общественности 
над государственным бюджетом и его исполнением. Финансовый контроль имеет важное зна-
чение в эффективном использовании бюджетных средств. Подобно тому, как активное участие 
граждан в государственном управлении привело к положительным результатам, этот метод 

служит обеспечению целевого использования бюджетных средств. Исследование проводилось на 
основе наблюдательного, обобщающего, аксиоматического, статистического, формально-право-
вого и сравнительного методов. Проведены наблюдение и анализ участия граждан в финансовом 
контроле. Изучена действующая нормативно-правовая база и ее практическая реализация. По 
результатам выявлены проблемы в осуществлении финансового контроля со стороны граждан, 
в частности: неполное формирование нормативно-правовых основ; недостаток открытости и 
прозрачности при обсуждении проекта бюджета и его исполнении; коррупционные проявления 
в деятельности некоторых субъектов государственного финансового контроля; неэффектив-
ное и нецелевое расходование бюджетных расходов в интересах отдельных должностных лиц; 
неразвитость механизмов учета мнения широкой общественности при обсуждении проекта 
бюджета. Сделан вывод о том, что для решения этих проблем следует усилить общественный 
контроль за исполнением государственного бюджета. Каждый гражданин имеет право на по-
лучение информации и ведение контроля над доходами и расходами бюджета. На основе анализа 
проблем в этой сфере в статье представлены авторские предложения.

Ключевые слова: общественный контроль, государственный бюджет, расходы бюджета, 
гражданский финансовый контроль, бюджет для граждан, открытый бюджет, объект и субъ-
екты государственного финансового контроля.

IMPLEMENTATION OF THE PUBLIC CONTROL OVER THE STATE BUDGET

Yakubov Shukhrat Ummataliyevich,
Doctor of Juridical Science (DSc), Associate Professor,

Tashkent State University of Law,
Acting Professor of the Department of Constitutional Law

Abstract. A new and prospective area of public control is scienti�ically analyzed in the article. 
This is the control over the state budget, its execution by citizens and the public. Financial control 
is important for the ef�icient use of budget funds as well. Just as the active participation of citizens 
in public administration has led to positive results, this method serves the targeted use of budget 
expenditures. This research was conducted based on observation, generalization, axiomatic, 
statistical, formal-legal, and comparative methods. Citizens’ participation in �inancial control was 
observed and analyzed. The existing legal framework and its practical implementation were studied. 
As a result, some problems in the implementation of �inancial control by citizens were identi�ied: 
an incomplete formation of the normative-legal framework and its causes; lack of openness and 
transparency in the discussion of the draft budget and its implementation; interference of some 
subjects of state �inancial control in corruption; inef�icient spending of budget expenditures for the 
bene�its of certain of�icials; underdeveloped mechanisms for taking public opinion into account in 
the discussion of the draft budget. It was concluded that citizens should strengthen their control 
over the execution of the state budget to solve these problems. Every citizen has the right to have 
information on and control over budget revenues and expenditures. The article presents some 
authorial suggestions based on the analysis of problems in this area.

Keywords: public control, state budget, budget expenditure, civil �inancial control, budget for 
citizens, open budget, object and subjects of public �inancial control.

Кириш
Давлат бюджети, унинг шаклланиши, 

даромад ва харажатлар доимо жамоатчи-

лик учун қизиқ ва долзарб мавзудир. Чун-
ки ҳар бир фуқаро ўзи тўлаган солиқлар 
ҳисобига шаклланган давлат бюджетини 

қайси асослар ва қандай йўналишларга 
тақсимланаётганини билишни истайди. 
Ва бунга тўлиқ ҳақлидир. 

Давлат бюджети даромадларининг асо-
сий қисмини солиқлар ташкил этади [1]. 
Яъни фуқароларнинг фаоллиги, ташаб-
бускорлиги, меҳнати эвазига топган да-
ромадлари ва мулклари учун тўлаган со-
лиқлар ҳисобига шаклланади. Шунингдек, 
мамлакатнинг табиий бойликлари ҳам 
давлат бюджети таркибида алоҳида ўрин 
эгаллайди. Улар ҳам умуммиллий бой-
лик ҳисобланиб, унда ҳам ушбу мамлакат 
фуқаросининг ҳаққи ва улуши бор.

Давлат бюджетининг шаклланиши, со-
лиқ сиёсати ва тўпланган хазина тақсимо-
ти тарихда ҳам долзарб масала бўлган. Ма-
салан, Қадимги Юнонистон (Афина)да ми-
лоддан аввалги 500-300 йилларда “фаолия-
ти жамият томонидан бошқариладиган 
аудиторлар сайланганлиги” ҳақида маълу-
мотлар қайд этилган [2]. Е� ки Шри-Ланкада 
831-1016 йилларда “буддист-роҳиблар жа-
моалари томонидан хайр-эҳсонлар бўйича 
ҳисоботларни эшитиш” амалиёти мавжуд 
бўлган [3]. 

Ҳозирги У� збекистон ҳудудида тур-
ли тарихий даврларда ҳукм сурган бир 
қатор давлатларда ҳам хазина ва унинг 
назоратига жиддий эътибор қаратил-
ган. Хусусан, Салжуқийлар ва Амир Те-
мур давлатида хазинанинг шаклланиши, 
унинг даромад ва харажатлари алоҳида 
назорат остида бўлгани қайд этилган [4]. 
Оқилона солиқ сиёсати ва бюджетни на-
зорат қилиш масалалари, айниқса, Тему-
рийлар даврида давлат бошқарувининг 
энг устувор йўналишларидан бир бўл-
ган [5].

Тарихнинг турли даврларидаги мам-
лакатларнинг бу йўналишдаги амалиёти 
ва тажрибаси таҳлили шуни кўрсатадики, 
қайсики давлатда бюджетнинг даромад ва 
харажатларига оқилона муносабатда бў-
линган бўлса, шу мамлакатлар ўз даврида 
тараққиёт ва фаровонликка эришган.

Жамоатчилик молиявий назорати-
нинг айрим шакллари қадимдан мавжуд 
бўлишига қарамасдан, бу масаланинг ил-
мий-ҳуқуқий жиҳатлари нисбатан кам 
ўрганилган ва амалиётга деярли татбиқ 
этилмаган. Шубҳасиз, ушбу мавзу бугун 
ҳам долзарб бўлиб, келажакда ҳам ўз аҳа-
миятини йўқотмайди. Яна бир муҳим 
жиҳати, бу – нафақат битта давлат ёки 
минтақага тегишли, балки бутун дунё ҳам-
жамияти учун ҳам ғоятда аҳамиятли, қи-
зиқарли мавзу ҳисобланади.

Ҳозирга қадар давлат бюджети ижро-
си устидан давлат назоратининг турли 
усуллари шаклланган. Айниқса, давлат 
молиявий назоратининг ҳар хил шаклла-
ри амалда кенг қўлланилмоқда [6]. Шу-
нингдек, давлат бюджети ижроси устидан 
парламент назорати ҳам мавжуд. У давлат 
назоратининг бошқа турларига нисбатан 
таъсирчанлиги билан ажралиб туради [7]. 
Тараққий этган барча мамлакатларда дав-
лат бюджетини назорат қилиш парламент 
фаолиятининг энг муҳим йўналишлари-
дан биридир.

Материал ва методлар
Мазкур тадқиқот иши кузатиш, умум-

лаштириш, аксиоматик, статистик, фор-
мал-юридик ва қиёсий методлар асосида 
амалга оширилди. Фуқароларнинг молия 
назоратидаги иштироки кузатилди ва бу 
соҳа таҳлил қилинди. Мавжуд ҳуқуқий 
асослар ва уларнинг амалий ижроси ўрга-
нилди. Натижада фуқаролар томонидан 
молиявий назоратни амалга оширишдаги 
айрим муаммолар аниқланди. 

Тадқиқот натижалари
Олиб борилган таҳлиллар, изланиш-

лар давлат бюджетининг харажатлари 
устидан давлат назорати шаклларига 
нисбатан муқобил (нодавлат) усуллар де-
ярли ривожланмаганини кўрсатмоқда. Бу 
жараёнда фуқароларнинг иштироки ҳам 
талаб даражасида эмас. Яъни давлат бюд-
жети ижроси устидан кенг жамоатчилик 
назорати ва фуқароларнинг бу жараён-

даги иштирокини кучайтириш зарурати 
мавжуд.

Жаҳон амалиёти шуни кўрсатадики, 
молиявий соҳада содир этилган хуқуқ-
бузарликларнинг 36 фоизи аҳоли ёрдами-
да: уларнинг ҳушёрлиги, фуқаролик пози-
циясининг мавжудлиги, жамият, сиёсий ва 
иқтисодий ҳаётда содир бўлаётган жара-
ёнларга чинакам қизиқиш билан аниқла-
нади [8].

Бюджет лойиҳасининг муҳокамасидан 
бошлаб унинг якуний ижросигача бўл-
ган жараённи кенг жамоатлик кузатиши 
ҳамда ундан хабардор бўлиши аҳамиятли-
дир. Мазкур муаммо ҳозирда олимлар ва 
кенг жамоатчилик вакиллари томонидан 
тез-тез муҳокама қилинмоқда. Унинг ҳам 
илмий-назарий, ҳам амалий жиҳатларига 
эътибор ортмоқда.

Давлат бюджети ижроси устидан фуқа-
ролар назоратини амалга ошириш мавзу-
си иқтисод ва ҳуқуқ, молия ва социология, 
ҳуқуқ ва бошқарув фанлари уйғунлигида 
тадқиқ этилиши зарур бўлган долзарб ма-
саладир. 

Ҳозиргача ушбу мавзунинг турли 
жиҳатлари қатор олимлар томонидан ил-
мий тадқиқ этилган. Хусусан, Жорж Хейл 
ва Скот Дугласлар томонидан “Бюджетни 
ижро этиш сиёсати: давлат ва маҳаллий 
бошқарув органларида молиявий манипу-
ляция” номли илмий мақолада “бошқарув” 
тўғрисидаги турли назарияларни ишлаб 
чиқишдан аввал бюджет ижроси бўйича 
фундаментал тадқиқотлар ўтказиш зарур, 
деган хулосага келинган [9]. Бу жуда асос-
ли фикр бўлиб, бюджет ижросининг чуқур 
таҳлили келажак стратегияси ва истиқ-
болли режаларни белгилаш учун ҳам аҳа-
миятлидир.

Е� ки Аллен Шик тадқиқотида бюджет 
ижроси, унда ахборот эҳтиёжи, бюджетни 
бошқариш ресурслари, сиёсий муҳит маса-
лалари таҳлил этилган. Шунингдек, бюд-
жет ижроси назоратида давлатнинг роли 
жуда кучайиб кетганлиги қайд этилган. Бу 

каби хулосалар ҳам давлат бюджети ижро-
сида жамоатчилик таъсири ва ролини 
ошириш зарурлигига йўналтирилган [10].

Фред Томпсон ва Уильям Зуметалар эса 
давлат бюджети ижросида давлат сектори 
ходимлари кўпинча ўз назорат функция-
ларини суиистеъмол қилишларини қайд 
этган. Шунингдек, улар айрим ҳолатларда 
давлат ходимлари назоратининг кучайиб 
кетиши ва ҳақиқий мақсадга хизмат қил-
маслигини таъкидлайдилар [11].

Давлатнинг молиявий фаолиятида 
фуқароларнинг иштироки давлат бошқа-
рувида аҳоли иштирокининг муҳим бир 
қисмини ташкил этади. Шунингдек, бундай 
назорат турли ташкилий-ҳуқуқий шакл-
лар орқали амалга оширилади [12].

Юқоридаги олимларнинг фикрлари 
ҳам давлат бюджети ижроси устидан янги-
ча ва замонавий назоратни жорий этиш за-
руратини тасдиқлайди. Фикримизча, бун-
дай усул – фуқаролар ва жамоатчиликнинг 
давлат бюджети устидан назорат олиб бо-
риши ҳисобланади.

Охирги ўн йилликда олимлар томони-
дан “фуқаролар учун бюджет” ғояси илгари 
сурилмоқда  [13]. Бу ғоя мазмунан бюджет 
ижроси устидан назорат функциясининг 
давлат органларидан фуқароларга, аҳоли-
га ўтиши тенденцияси билан изоҳланади. 
Фуқароларни молиявий назоратга жалб 
этиш орқали давлат бюджети ижросидаги 
самарадорлик ва қонунийликни таъмин-
лаш асосий мақсадга айланмоқда.

Е.И. Савинова ва С.В. Савиновлар “мо-
лия соҳасида илмий изланиш олиб бор-
ган кўплаб олимлар молиявий назорат 
турларини таснифлаганда, унинг асосий 
бўғинига айланиши мумкин бўлган жа-
моат молиявий назорати ҳақида фикр 
билдирмаслиги”ни афсус билан қайд эта-
дилар [14].

Қатор олимлар [15], сиёсатчилар фаол 
фуқароларнинг давлат молиявий назора-
тига бўлган қизиқишининг ортиб бораёт-
гани сабабларини фуқаролик жамияти ри-

вожланишининг энг муҳим кўрсаткичла-
ридан бири сифатида баҳоламоқдалар.

Россиялик олим В.В. Котов буни қуйи-
даги омиллар билан изоҳлайди: 
2008–2010 йиллардаги бутунжаҳон молия-
вий инқирози, унда миллий давлат назо-
ратидаги камчиликлар; бюджет ижроси 
устидан “анъанавий” назорат шакллари-
нинг самарасизлиги; фуқаролар ва нодав-
лат тузилмаларнинг молиявий назоратга 
кенг жалб этилиши демократик жамият-
нинг муҳим кўрсаткичи эканлиги [16]. Бу 
фикрни ривожлантирган ҳолда шуни қайд 
этиш жоизки, COVID-19 пандемияси ҳам 
бюджет харажатлари устидан жамоатчи-
лик назоратини янада кучайтириш зарур-
лигини кўрсатди [17]. 

С. Егорова ва Д. Дубковларнинг тадқи-
қотида иқтисодий соҳадаги ҳуқуқбузар-
ликлар устидан жамоатчилик назоратини 
амалга ошириш зарурлигига эътибор қа-
ратилган. Улар ҳозирги вақтда авж олган 
коррупция ва иқтисодий соҳадаги жиноят-
ларни камайтиришда жамоатчилик назо-
рати муҳим роль ўйнашини эътироф  эта-
дилар [18].

Е� ш олима И.Г. Львованинг илмий тад-
қиқотлари айнан мазкур мавзуга ало-
қадорлиги билан аҳамиятли. У жамоат-
чилик назоратини давлат молиявий назо-
ратининг дастлабки шакли, синов босқи-
чи сифатида таҳлил этган [19]. Бизнингча, 
бу фикр баҳсли. Чунки молия соҳасидаги 
жамоатчилик назорати ўз номи билан 
жамоатчилик назорати. Унда субъект жа-
моатчилик, яъни фуқаролардир. Давлат 
молия назоратида субъект – давлат орган-
лари ҳисобланади. 

Яна айрим тадқиқотларда молия-
вий жамоатчилик назоратининг у ёки бу 
жиҳатларига оид масалалар илмий таҳ-
лил этилган. Масалан, С.Е. Прокофьев то-
монидан давлат бюджети харажатлари 
устидан жамоатчилик назоратини рақам-
лаштириш ҳақидаги янги ғоялар илга-
ри сурилган. Ушбу фикрни қўллаб-қув-

ватлаймиз. Чунки рақамлаштириш давр 
талаби. Усиз ижобий натижага эришиш 
мушкул [20]. 

А.Н. Кирпиков ва Ф.Ш. Нугаевларнинг 
тадқиқотларида давлат молиявий назо-
ратида жамоатчилик назоратининг айрим 
шаклларини жорий этишга оид фикрлар 
учрайди. Хусусан, жамоатчилик кузатуви 
институти – давлат молиявий назорати-
да муҳим восита сифатида талқин этил-
ган [21].

С.М. Миронованинг илмий изланишла-
рида маъмурий ҳудудий бирликлар кеси-
мида молиявий жамоатчилик назоратини 
ҳуқуқий тартибга солиш масалалари  ил-
мий таҳлил қилинган [22]. 

Баъзи олимлар  давлат бюджети ижро-
си устидан жамоатчилик назоратини 
амалга оширишда асосий субъект сифа-
тида жамоат бирлашмалари [23] ролига 
кўпроқ эътибор қаратсалар, бошқалари 
мустақил аудиторлик фирмаларининг ро-
лини кўпроқ қайд этадилар [24]. 

Биз улардан фарқли равишда, бу жара-
ёнда фуқароларнинг иштирокини кенгроқ 
илмий таҳлил қиламиз. Давлат бошқару-
вида фуқароларнинг фаол иштироки де-
мократияни таъминлаганидек, бюджет 
жараёнида уларнинг қатнашуви соҳада қо-
нун устуворлигига, харажатларнинг мақ-
садли ва самарали сарфланишга хизмат 
қилади. 

Давлат харажатларини амалга оши-
ришдаги ноқонуний ва самарасиз ҳаракат-
ларни бартараф этиш учун, албатта, фуқа-
роларнинг молиявий назорат соҳасидаги 
иштирокини янада кучайтириш зарур [25].

Тадқиқотчилар давлат бюджети ижро-
си устидан жамоатчилик назоратини 
“фуқаролик жамияти ривожланишининг 
кўрсаткичи” [26] деб ҳисоблашади. Чунки 
фақат иқтисодий ва сиёсий жиҳатдан эр-
кин фуқаролар ва уларнинг бирлашмала-
ри давлат бошқаруви соҳасида самарали, 
мустақил ҳамда ҳақиқий назоратни таъ-
минлашга қодир [27].

Олимлар томонидан молиявий жамоат-
чилик назорати ҳақида қатор фикрлар 
билдирилган бўлса-да, унинг ҳозирча 
қонуний таърифи мавжуд эмас. Мута-
хассислар бундай таъриф учун турли ва-
риантларни таклиф этишмоқда. Масалан, 
М.А. Лапин ва А.В. Лапинлар “молиявий 
жамоатчилик назорати – бу фуқаролик жа-
мияти институтлари ва айрим фуқаролар-
нинг қонунлар билан тартибга солина-
диган, молиявий режалаштиришнинг ўз 
вақтида ва тўғрилигини, молиявий ҳамда 
моддий ресурсларни олиш ҳамда ҳаракат-
ланишининг асосли ва тўлиқлигини, тўғри 
ва ваколатли давлат органлари ёки жа-
моатчилик фикрига мурожаат қилиш 
орқали амалга ошириладиган, улардан 
фойдаланиш самарадорлиги”, дея таъриф 
берадилар [28].

С.В. Степашин эса молиявий жамоат-
чилик назоратини ижро этувчи ҳокимият-
нинг давлат маблағлари ва ресурслари-
дан фойдаланишини устидан жамият но-
мидан амалга ошириладиган мустақил 
ташқи назорат сифатида таърифлай-
ди [29].

Жамоатчилик молиявий назоратининг 
ўзига хос хусусиятларини (мақсадлари, 
амалга ошириш усуллари, ҳуқуқбузарлар-
га таъсир чоралари ва бошқалар) ҳисобга 
олган ҳолда, баъзи олимлар [30] буни мо-
ниторинг деб аташ тўғри бўлар эди, деб 
ҳисоблашади [30].

Е.В. Терехованинг фикрича, “молия-
вий жамоатчилик назорати – молиявий 
барқарорликни таъминлаш мақсадида ай-
рим фуқаролар ва жамоат ташкилотлари 
томонидан амалга ошириладиган, молия 
қонунчилиги бажарилиши, жамоат бир-
лашмалари томонидан молия-хўжалик 
фаолиятини амалга оширишда молиявий 
интизомга риоя қилинишини текшириш 
бўйича чора-тадбирлар мажмуи” [31, 32]. 

Юқоридаги таърифларни ўрганган ва 
тизимлаштирган В.В. Котовнинг ўзи уни 
қуйидагича изоҳлайди: “Молиявий жамо-

атчилик назорати – бу фуқаролар, жамо-
ат бирлашмалари, шунингдек, нодавлат 
ташкилотлар томонидан амалга ошири-
ладиган, ижро этувчи органлар, маҳаллий 
ўзини ўзи бошқариш ва хўжалик юритув-
чи субъектларнинг давлат ресурсларидан 
оқилона, мақсадли ва қонуний фойдала-
нишни тасдиқлашга қаратилган фаолия-
ти”.

Бизнинг фикримизча, “жамоатчилик 
молиявий назорати – бу жамоатчилик на-
зорати ва давлат молиявий назорати ке-
сишмасида юзага келган замонавий назо-
рат тури. Бунда асосий субъект сифатида 
фуқаролар ҳамда уларнинг бирлашмалари 
давлат органларининг бюджетни шакл-
лантириш ва ижро этишдаги фаолияти 
устидан назоратни амалга оширадилар”. 

Жамоат молиявий назорати давлат на-
зорати, давлат молиявий назорати тарки-
бига кирмайди. Бу борада В.В. Котовнинг 
қуйидаги мулоҳазаларига қўшилмаслик 
имконсиз. Унинг фикрича, ички молиявий 
назоратни амалга оширадиган назорат 
органларини молиявий жамоатчилик на-
зорати субъектлари таркибига киритиш 
мақсадга мувофиқ эмас. Чунки молиявий 
жамоатчилик назоратининг “институцио-
нал” хусусияти шундаки, унинг субъектла-
ри объектдан ҳақиқий мустақилдир [16]. 
Шуни қайд этиш керакки, нодавлат молия 
назоратининг барча турларидан (ташқи 
ва ички аудит) ушбу назорат фаолияти 
объективлигини таъминлашнинг зарур 
шарти – фақат субъектлар мустақилли-
гини таъминлашдан иборат. Молиявий 
жамоатчилик назорати субъектлари дав-
лат органларидан холи бўлган, мустақил 
жисмоний ва юридик шахслардан иборат 
бўлиши мумкин.

Ушбу ҳолат молиявий жамоатчилик 
назорати самарадорлигини таъминлашда 
алоҳида аҳамиятга эга. С.М. Зубаровнинг 
ўринли фикрига кўра, “жамоатчилик назо-
рати субъектлари ҳам ҳуқуқий, ҳам ижти-
моий назорат механизмларидан бирдек 

фойдаланиши мумкин” [28]. Дарҳақиқат, 
бюджет ижроси устидан назоратни амал-
га оширишда ҳам жамоатчилик назора-
тининг барча субъектлари хизматидан 
фойдаланиш мумкин. Бунда давлат бюд-
жети лойиҳасининг муҳокамасидан бош-
лаб ижро якуни бўйича ҳисоботларгача 
– барчасида жамоатчилик назоратининг 
субъектлари иштирокининг ҳуқуқий ме-
ханизмлари жорий этилиши керак.

В.В. Котов молиявий жамоат назорати 
фақат “давлат ва жамият” ўзаро таъсир 
модели доирасида кўриб чиқилишини 
нотўғри деб баҳолайди. Бу фикрини: “Мо-
лиявий жамоат назорати объекти фақат 
давлат эмас, уларга хўжалик юритувчи 
субъектлар ва маҳаллий ўзини-ўзи бош-
қариш органлари ҳам киради” [26, 33], дея 
изоҳлайди. Бизнинг фикримизча, бу ўрин-
да асосий масала – фақат ўзаро таъсир 
модели эмас, балки давлат ва маҳаллий 
даражадаги харажатларнинг асосли ва са-
марали сарфланишидир. Албатта, хўжалик 
бошқаруви органларининг молиявий фао-
лияти ҳам жамоатчилик назорати доира-
сида бўлиши шарт. Афсуски, У� збекистонда 
ҳозирда амалда бўлган Жамоатчилик на-
зорати тўғрисидаги қонунда объект сифа-
тида хўжалик бошқаруви органлари кўрса-
тилмаган [33].

АҚШда ҳам молиявий жамоатчилик 
назоратини корпоратив муҳитда қўллаш-
нинг мақсадга мувофиқлиги тўғрисида-
ги тушунча ХХ аср давомида шаклланган. 
Бунда молия соҳасидаги жамоат назорати 
турли синовлардан ўтди. Хусусан, унинг 
имкониятларини бўрттириб кўрсатиш-
дан, тўлиқ рад этишгача ёки бухгалтерлик 
соҳасида ўзини-ўзи бошқариш мумкин 
эмаслигини исботлашгача [34]. Лекин бу 
қарашлар ўзини оқламади. Жамият та-
раққиёти жамоатчилик назоратини муста-
қил молиявий назоратнинг энг самарали 
усули эканлигини исботлади [35].

Шу ўринда “Молиявий назоратда жа-
моатчилик назоратининг барча субъект-

лари иштирок этиши керакми ёки фуқа-
ролар иштирокига кўп эътибор қаратили-
ши зарурми?” деган ҳақли савол туғилади. 
Фикримизча, барча субъектлар иштироки-
га имконият бериш керак. Ҳозирда “очиқ 
бюджет”, “фуқаролар бюджети” ғоялари 
илгари сурилаётган бўлса-да, келажакда 
жамоатчилик назорати бошқа субъектла-
рининг ҳам молиявий назоратни амалга 
оширишдаги роли ва имкониятлари кен-
гайиб бориши мумкин.

Мазкур йўналишдаги У� збекистон таж-
рибасига эътибор қаратсак, айрим ўзига 
хосликлар кузатилади. У� збекистон Респуб-
ликасининг “Жамоатчилик назорати тўғ-
рисида”ги қонунида, жамоатчилик назо-
рати субъектлари сифатида У� збекистон 
Республикаси фуқаролари, фуқароларнинг 
ўзини ўзи бошқариш органлари, нодавлат 
нотижорат ташкилотлари, оммавий ахбо-
рот воситалари белгиланган [36]. 

Амалдаги жамоатчилик назоратининг 
таҳлили, бу йўналишда энг фаол ва сама-
рали иштирок этаётган субъектлар бу – 
фуқаролар, блогерлар ва оммавий ахборот 
воситалари эканини кўрсатмоқда. Бошқа 
субъектлар, яъни нодавлат нотижорат 
ташкилотлари кўпроқ ўз мақсад-вазифа-
лари билан банд. Е� ки кўплаб йирик Жамо-
ат бирлашмалари давлат ташаббуси билан 
ташкил этилгани учун бу йўналишда улар 
давлат органлари ва уларнинг мансабдор 
шахслари билан баҳслашишдан четда ту-
радилар [37].

Бизнинг фикримизча, ҳозирги реал ва-
зиятдан келиб чиқиб, давлат бюджети ха-
ражатлари устидан жамоатчилик назора-
тини амалга оширишда фуқаролар ишти-
рокини янада кучайтириш керак.

Бу ҳақида алоҳида тадқиқотлар ҳам 
ўтказилган. Хусусан, Хай (Давид) Го ва 
М.И. Нешковаларнинг қайд этишича, 
“фуқароларнинг давлат бюджетини шакл-
лантириш жараёнларида иштирок эти-
ши ҳам назариётчилар, ҳам давлат бош-
қаруви амалиётчилари томонидан кенг 

тарғиб қилинган. Шунга қарамай, жамо-
атчиликни ушбу жараёнга қачон жалб 
қилиш кераклиги ва фуқароларни жалб 
қилиш муддати давлат идораларининг 
натижаларига қандай таъсир қилиши 
тўғрисида камроқ келишув мавжуд” 
[38, 39].

Тадқиқот натижалари таҳлили
Муаллифлар бюджет жараёнининг 

турли босқичларида фуқароларнинг ин-
дексларини тузадилар ва иштирокнинг 
умумий-ташкилий самарадорликка таъси-
рини ўрганадилар. Тадқиқот натижалари 
шуни кўрсатадики, фуқароларнинг бюджет 
жараёнидаги иштироки, бюджет жараёни-
нинг дастлабки босқичида ҳам, якуний 
босқичида ҳам, яъни маълумот алмашиш 
ва дастурни баҳолашда ташкилий фао-
лиятга катта таъсир кўрсатгани кузатил-
ган.

Бизнинг фикримизча, давлат бюдже-
тининг барча босқичларида фуқаролар 
иштирокини таъминлашнинг ташки-
лий-ҳуқуқий механизмлари яратилиши 
зарур. Давлат бюджети лойиҳаси, унинг 
ижроси ва ҳисоботлар жамоатчилик муҳо-
камасига тақдим этилиши керак. Бу орқа-
ли фуқаролар давлатнинг маблағлари 
қаердан келаётгани ва қаерга кетаётгани-
ни билиши лозим. 

Қанча давлат ташкилотлари бу соҳа-
ни назорат қилмасин, бунда энг самарали 
усул жамоатчилик назоратидир. Жамоат-
чилик назорати қанчалик кўп бўлса, ти-
зимда шунчалик ишончсизликдан яхши-
ланиш сари ўзгариш бўлади. Мансабдор 
шахслар ҳам жамоатчилик назоратини 
эътиборга олиб, қонуний ишлашга инти-
лади. Тизимнинг очиқлигини қанчалик 
таъминласак, айниқса, пул ўтказиш жараё-
нида ғазна билан давлат харидлари тўлов 
тизими чамбарчарс ишласа, қонунчилик-
ни амалда қўллаш шунчалик осонлашади.

Дарҳақиқат, жамоатчилик назорати қо-
нун устуворлигини таъминлашда муҳим 
омил ҳисобланади. Айни вақтда давлат ва 

унинг амалдорлари хатти-ҳаракати усти-
дан назорат олиб борилишида, улар фао-
лиятида қонунийлик таъминланишида 
алоҳида аҳамиятга эга.

У� збекистондаги сўнгги амалиётга кўра, 
давлат бюджети лойиҳаси парламент-
да қонун лойиҳаси шаклида киритилди 
ва муҳокама қилиниб, сўнг қабул қилин-
моқда. 2020 йилда У� збекистон Республи-
каси Бюджет кодексининг 97-моддасига 
мазкур йўналишда муҳим янги норма қў-
шимча сифатида киритилди. Унга кўра, 
“Давлат бюджети тўғрисидаги қонун лойи-
ҳаси, ўрта муддатли давр учун фискал 
стратегия У� збекистон Республикаси Олий 
Мажлиси Қонунчилик палатасига юбори-
лиши, худди шунингдек, Давлат бюджети 
ва давлат мақсадли жамғармалари бюд-
жетларининг ижроси тўғрисидаги ҳисо-
ботлар У� збекистон Республикаси Олий 
Мажлиси палаталарига юборилишидан 
олдин мажбурий равишда жамоатчилик 
муҳокамасига қўйилади, шунингдек, У� збе-
кистон Республикаси Молия вазирлиги то-
монидан ишлаб чиқиладиган «Фуқаролар 
учун бюджет» ахборот нашри жамоатчи-
лик муҳокамаси учун параллель равишда 
эълон қилинади”.

Ҳозирда давлат бюджети, унинг шакл-
ланиши ва тақсимланиши ҳақида маълу-
мотлар очиқлана бошланди. У� збекистонда 
давлат бюджети очиқлигини таъминлаш 
мақсадида “Очиқ бюджет” ахборот порта-
ли ишга туширилган [40]. Лекин ундаги 
маълумотлар ҳозирча умумий характерга 
эга бўлиб, жами даромад ва харажатлар, 
уларнинг асосий йўналишлари кўрсатил-
ган. Муайян соҳага ажратилган маблағ-
нинг охиригача сарфланишига оид маъ-
лумотлар мавжуд эмас. Ваҳоланки, асосий 
мақсадсиз сарфлаш, ўзлаштириш ва шунга 
ўхшаш қонун бузилиши ҳолатлари кўпроқ 
қуйи тизимда кузатилади.

Масалан, У� збекистон Молия вазирлиги 
ахборот хизматининг маълум қилишича, 
2021 йил 1-чоракда бюджет интизомига 

риоя этилиши ва бюджет маблағларининг 
мақсадли фойдаланиши юзасидан 1 минг 
905 та назорат тадбири ўтказилган. Унга 
кўра, 211,2 миллиард сўм миқдорида бюд-
жет интизомини бузиш, пул ва товар-мод-
дий бойликлар камомади ва асоссиз хара-
жатлар аниқланди. Вазирликлар бўйича 
қуйидаги қонунбузилиш ҳолатлари куза-
тилган: Халқ таълими вазирлиги тизими-
да ўтказилган 248 та назорат тадбирининг 
198 тасида 43,3 миллиард сўм миқдорида 
қонунбузилиш ҳолатлари аниқланиб, ўт-
ган йилнинг мос даврига (9,4 миллиард 
сўм) нисбатан 4,6 мартага ошган; Соғлиқ-
ни сақлаш вазирлиги тизимида ўтказил-
ган 275 та назорат тадбирининг 212 таси-
да 23,3 миллиард сўм миқдорида қонунбу-
зилиш ҳолатлари аниқланиб, ўтган йилга 
(7,9 миллиард сўм) нисбатан 2,9 мартага 
ошган; Мактабгача таълим вазирлиги ти-
зимида ўтказилган 289 та назорат тадби-
рининг 242 тасида 41,2 миллиард сўм миқ-
дорида қонунбузилиш ҳолатлари аниқла-
ниб, бу борада ўтган йилнинг мос даврига 
(5,4 млрд сўм) нисбатан 7,6 мартага ош-
ган [40].

Ушбу қонунбузарликларнинг катта 
қисми вазирликларнинг қуйи тизимдаги 
ташкилотлари ҳиссасига тўғри келади.

Шундан келиб чиқиб, “Очиқ бюджет” ах-
борот порталида қайси ташкилотларга 
қанча маблағ ажратилгани, уларнинг мақ-
садли сарфлангани, асосий қоидабузарлар 
ҳақидаги маълумотларни жойлаб, улар 
бўйича жамоатчилик муҳокамаларини 
ташкил этиш механизмлари ҳам жорий 
этилиши зарур деб ҳисоблаймиз.

Зеро, Халқаро олий аудит институтла-
ри ташкилоти (INTOSAI) томонидан ҳам 
олий молиявий назорат органларининг 
тегишли ҳисоботлари оммавий равишда 
чоп этилиши ва уларни шакллантиришда 
жамоатчилик фикри инобатга олиниши 
юзасидан тавсиялар берилган [41].

Яна бир муҳим йўналиш сифатида дав-
лат бюджети лойиҳасининг муҳокамасида 

фуқаролар иштирокини таъминлаш маса-
ласини кўрсатиш ўринли. Умуман, қонун 
лойиҳалари умумхалқ муҳокамасидан ўт-
казилиб, жамоатчилик фикр-мулоҳазала-
ри, таклиф ва тавсияларини ҳисобга олган 
ҳолда қабул қилинса, у халқчил бўлади. 
Худди шундай усул давлат бюджети лойи-
ҳаси бўйича ҳам амалга оширилиши зарур. 
Ҳозирга қадар кенг жамоатчиликка тақ-
дим этилмаган ҳолда қабул қилинган бюд-
жет, шунингдек, унинг ижросини таъмин-
лашда халқ манфаатларига мос келмаган 
ҳолатлар жуда кўп кузатилган.

Охирги вақтларда жамоатчилик, бло-
герлар, журналистлар томонидан давлат 
бюджети ижроси, ундаги мавҳумликлар, 
қонунбузарликлар ҳақида тез-тез чиқиш-
лар кузатилмоқда. Улар бюджет шаффоф-
лиги ва харажатлар қонунийлигини исбот-
лашини талаб қилишмоқда. Аниқланган 
камчиликлар ва қонунбузарликлар ҳақида 
маълумотлар тез тарқалмоқда. 

Давлат органлари, хусусан, Олий Маж-
лис Сенати, прокуратура ва бошқа орган-
лар томонидан бюджет соҳасида қонун-
бузарликлар ҳақида маълумотлар очиқ-
ланмоқда. Хусусан, Бош прокуратура ха-
барига кўра, кейинги икки йилда кор-
рупциявий жиноятлар оқибатида рес-
публика бўйича 371 млрд сўм бюджет 
маблағини талонторож қилиш ҳолати 
аниқланган. Бу қилмишлар учун 2 минг 
477 нафар шахс жиноий жавобгарликка 
тортилган.

Қурилиш, коммунал хўжалиги ва йўл 
қурилишини амалга ошириш учун белги-
ланган тартиб-таомилларга риоя қилмас-
лик, пудратчиларни таниш-билишчилик 
ёки пора эвазига танлаб олиш ёхуд ман-
фаатлар тўқнашувига йўл қўйиш каби кор-
рупциявий ҳолатлар кўплаб кузатилмоқда. 
Ижтимоий тармоқларда бу борада деярли 
ҳар куни ташвишли хабарлар бериб бо-
рилмоқда. 1 минг 379 та янги объектнинг 
лойиҳа ҳужжати қайта кўриб чиқилганда, 
дастлабки қийматга нисбатан 1,5 трлн сўм 

ёки 22 фоиз харажатлар ортиқча ва асоссиз 
киритилгани аниқланган [42].

Е� ки 2021 йил биринчи чоракда бўлиб 
ўтган Сенат мажлисида қайд этилиши-
ча, 2020 йилда 2,5 мингдан зиёд бюджет 
муассасасида 301 млрд сўмдан ортиқ бюд-
жет маблағлари талон-торож қилинган. 
Нархларни сунъий ошириш орқали давлат 
харидларини амалга ошириш ҳолатлари 
аниқланганлиги ташвишли ҳол. Корруп-
цияга қўл урган мансабдор шахслар сони 
кўпайган (2019 йилда 1 минг 339 нафар, 
2020 йилда 1 минг 723 нафар). 

Таҳлилларга кўра, қурилиш соҳасидаги 
44 та қонун ҳужжати экспертизадан ўт-
казилганда, уларнинг ярмида (23 тасида) 
124 та; соғлиқни сақлаш соҳасидаги 70 та 
қонун ҳужжатининг 19 фоизида (13 таси-
да) 41 та; таълим соҳасидаги 96 та қонун 
ҳужжатининг 18 фоизида (17 тасида) 81 та 
коррупциявий ҳолатлар аниқланган.

2019 йилда ирригация, мелиорация 
тадбирлари учун ажратилган 1,7 млрд сўм 
маблағ талон-торож қилинган бўлса, ўтган 
йилда бундай талон-торожликлар қарийб 
ўн баробарга ошиб, 16 млрд сўмни таш-
кил этган. 2019 йилда мазкур йўналишда 
92 та жиноят аниқланган бўлса, 2020 йил-
да бу рақам қарийб тўрт баробарга ошиб, 
359 тани ташкил этган [43].

Яна бир фуқароларнинг эътирозига 
сабаб бўлаётган муаммо аҳолидан тур-
ли усуллар орқали йиғилган маблағлар-
нинг давлат бюджетига тушмаслиги. 
Яъни ижро ҳокимияти тизимидаги турли 
жамғармаларга йўналтирилиши. Масалан, 
автомобиль ойналарини қорайтирганлик 
учун бир йилда 320 млрд сўм (49 млн АҚШ 
доллари) маблағ тушган. Лекин у давлат 
бюджетига киритилмаган. Ички ишлар 
вазирлигининг ривожлантириш жамғар-
масига тушган. Бундай жамғармаларнинг 
ёпиқлиги, маълумотларнинг очиқланмас-
лиги, маблағларнинг қаерга сарфланиши 
жамоатчиликка маълум қилинмаслиги 
жиддий муаммодир.

Фикримизча, халқдан йиғиладиган 
турли солиқ ва тўловларни фақат давлат 
бюджетига тушадиган механизмни жорий 
этиш ҳамда унинг очиқлигини таъминлаш 
зарур. Ижро органларига тушадиган турли 
тушум ва тўловларнинг имкон қадар ка-
майтирилишига эришиш керак.

Бюджет маблағларини назорат қи-
лишдаги яна бир йўналиш – давлат хиз-
матчилари, амалдорлари мол-мулкини 
декларация қилиш орқали кузатиб, бу 
йўналишдаги шаффофликни таъминлаш-
дир. Вьетнамлик олим – Цзяо Конг Вунинг 
илмий ишларида мазкур масала таҳлил 
қилинган. У ўз мақоласида Вьетнамдаги 
давлат хизматчиларининг активлари ва 
даромадларини назорат қилишнинг амал-
даги қонунчилик базаси ва амалиётини 
тадқиқ қилган. “Вьетнам ҳукумати ўз дав-
лат хизматчиларининг активлари ва да-
ромадларини назорат қила олмайди. Бу, 
биринчи навбатда, сиёсий тизимдаги опе-
рацияларга кучли таъсир кўрсатадиган 
махфий маданият мавжудлиги билан боғ-
лиқ” [44], дейди Цзяо Конг Ву. Бу ҳозирги 
У� збекистон учун ҳам тегишли. Ҳозирда бу 
муаммони ҳал этиш, унинг ҳуқуқий ме-
ханизмларини яратиш борасида амалий 
ишлар олиб борилмоқда.

Бюджет ижросини назорат қилиш соҳа-
сидаги яна бир жиддий масала – бу жа-
моатчилик, фуқароларнинг ҳам бу масалага 
муносабати ва ёндашувини ўзгартириш би-
лан боғлиқ, деб ҳисоблаймиз. Жамоатчилик 
бюджет соҳасига қизиқиш билдирмаса, ўз 
ҳуқуқларини талаб қилмаса, вазият ижо-
бий томонга ўзгариши қийин. Шунинг учун 
фуқароларнинг бюджет соҳасига оид билим 
ва малакаларини ошириш талаб этилади. 

Юқоридаги таҳлилларга асосланиб, 
давлат бюджети ижроси устидан жамоат-
чилик, фуқаролик назоратини амалга оши-
риш соҳасида кузатилаётган муаммоларни 
қуйидагича гуруҳлаштириш мумкин:

- бюджет очиқлигини таъминлаш со-
ҳасида мавжуд камчиликлар. Бюджет лой-

иҳасининг очиқланмаслиги, даромад ва ха-
ражатлар ҳақидаги маълумотларнинг кенг 
жамоатчиликка маълум қилинмаслиги;

- давлат ва маҳаллий бюджетлар лойи-
ҳасини шакллантиришда кенг жамоат-
чилик иштирокининг етарли эмасли-
ги. Фуқароларнинг фикрлари эътиборга 
олинмаслиги. Лойиҳа билан танишиш ва 
таклиф билдиришнинг қулай механизмла-
ри яратилмаганлиги; 

- давлат бюджети қонун лойиҳаси 
шаклида қабул қилинса-да, дастлаб кенг 
жамоатчилик муҳокамасига қўйилмаслиги. 
Унинг ташкилий-ҳуқуқий асослари шакл-
ланмаганлиги;

- заруратга мувофиқ харажатлар миқ-
дорини вақт нуқтаи назаридан аниқлаш 
имкониятининг пастлиги. Лойиҳа тас-
диқлашга яқин тайёрланиши, айрим йўна-
лишлардаги харажатлар миқдори ўзгариб 
кетиши. Қайси соҳага қанча маблағ ажра-
тиш кераклигини аниқлаш механизмлари-
нинг номукаммаллиги;

- давлат бюджети ижроси бўйича жа-
моатчиликка ҳисоб беришнинг замонавий 
механизмлари шаклланмаганлиги. Ҳи-
собдорлик тамойилларига асосан, давлат 
ташкилотлари ўз даромад ва харажатла-
рига оид маълумотлар ҳақида жамоатчи-
ликка доимий равишда ахборот бериб бор-
маслиги;

- аҳолининг иқтисодий ва молия соҳа-
сидаги билим, тажриба ҳамда кўникмала-
рининг талаб даражасида эмаслиги. Бюд-
жетни назорат қилиш соҳасида саводхон-
лик талаб даражасида эмаслиги ҳамда уни 
ривожлантиришнинг аниқ ва самарали 
йўллари татбиқ этилмаганлиги;   

- маҳаллий бюджетлар ижросида ҳо-
кимлар таъсирининг кучли эканлиги. Ҳо-
кимларнинг бир вақтнинг ўзида ҳам ижро, 
ҳам вакиллик органига раҳбарлик қили-
ши, маҳаллий бюджет ижросига бевосита 
таъсир кўрсатиши. Бу айрим ҳолатларда 
турли суиистеъмолчиликларни юзага кел-
тираётганлиги;

- давлат молиявий назоратини амалга 
оширадиган субъектларнинг ўзи корруп-
цияга аралашиб қолаётганлиги. Масалан, 
Бош прокурорнинг таъкидлашича, ўтган 
икки йилда молия органларининг 41 на-
фар ходими коррупция ҳолатлари учун 
жиноий жавобгарликка тортилган [45].

Хулосалар
Фикримизча, давлат бюджети ижроси 

устидан фуқаролар ҳамда кенг жамоатчи-
лик назоратини кучайтириш, мазкур соҳа-
да қонун устуворлигини таъминлаш учун 
қуйидаги йўналишларга жиддий эътибор 
қаратилиши зарур:

1. Давлат бюджети очиқлигини таъ-
минлаш чораларини янада кучайтириш, 
унинг ташкилий, ҳуқуқий ва институци-
онал механизмларини янада такомил-
лаштириш зарур. Бу йўналишда, аввало, 
У� збекистондаги “Очиқ бюджет” ахборот 
портали янада такомиллаштирилиши, 
унда бюджет лойиҳасини муҳокама қи-
лиш имкониятлари яратилиши керак. Шу-
нингдек, бюджет лойиҳалари, унинг да-
ромад ва харажатлари бўйича билдирил-
ган таклифларни баҳолаш механизмла-
ри жорий этилиши лозим. Энг фойдали 
таклифлар, ғояларни рағбатлантириш им-
кониятлари ҳам платформада акс этиши 
даркор. Умуман, ушбу платформа орқали 
давлат бюджетининг ҳар бир кичик эле-
ментигача аҳолида маълумот олиш имко-
нияти яратилиши мақсадга мувофиқ.

2. Жамоатчилик назоратининг турли 
ва мақбул шаклларидан давлат бюджети-
ни назорат қилишда фойдаланиш меха-
низмлари жорий этилиши зарур. Хусусан, 
бунда жамоатчилик муҳокамаси, жамоат-
чилик экспертизаси, жамоатчилик текши-
руви каби шакллар ижобий самара беради, 
деб ўйлаймиз. Бу шаклларни бюджет на-
зоратига татбиқ этиш орқали давлат бюд-
жети харажатларининг самарали сарфла-
ниши, соҳадаги қонунбузарликларнинг 
олдини олиш, бюджет ижросига масъул 
давлат органлари ва уларнинг мансабдор 

шахслари масъулиятини оширишга эри-
шилади.  

3. Давлат бюджети устидан жамоатчи-
лик назоратини амалга ошириш жараёни-
га рақамли технологияларни кенг жорий 
этиш ҳамда уларнинг имкониятларидан 
самарали фойдаланиш керак. Олимлар-
нинг эътироф этишича, “ҳуқуққа янги 
субъект сифатида киришга даъво қилаёт-
ган” [46] жаҳон ахборот тармоғи – Интер-
нетнинг имкониятларидан фойдаланиш 
жуда катта самара беради, деб ўйлаймиз. 
Технологиялар орқали инсон омилини 
камайтириш, қонун бузилиши ҳолатла-
ри бўйича хабар бериш тизимини жорий 
этиш бу соҳадаги истиқболли йўналишлар 
ҳисобланади.

4. Бюджет устидан жамоатчилик назо-
ратини амалга оширишда давлат орган-
ларининг жамоатчилик билан ҳамкорли-
гини жорий этиш керак. Ҳозирча бу имко-
ниятлардан деярли фойдаланилмаяпти. 
Масалан, Молия вазирлиги соҳада қонун-
бузилишларини бартараф этиш бўйича тур-
ли нодавлат тузилмалар билан ҳамкорлик 
қилиши мумкин. Жамоатчилик фикрини 
эшитиш, улар аниқлаган қонунбузарлик-
ларга эътибор қаратиш, ушбу соҳада про-
филактик ишларни кучайтириш ижобий 
самара беради. Шунингдек, давлат орган-
лари томонидан қуйи тизимдаги бюджет 
маблағини ўзлаштириш, талон-торож 
қилиш ва бошқа қонунбузарликларни 
аниқлаш ҳамда бартараф этишда кўмак-
лашган фаол жамоатчилик вакилларини 
рағбатлантириш механизмлари жорий 
этилиши мақсадга мувофиқ.

5. Барча давлат ва хўжалик бошқаруви 
органлари томонидан ўзларига ажратил-
ган бюджет маблағларининг сарфланиши 
бўйича доимий равишда кенг жамоатчи-
ликка ҳисобот бериб бориш механизми 
жорий этилиши керак. Ҳисоботлар ҳақи-
да аввалдан эълонлар берилиши шарт. 
Бу жараёнга, айниқса, оммавий ахборот 
воситалари вакиллари, блогерлар, экс-

перт ҳамда мутахассислар ҳам жалб эти-
лиши зарур. 

6. Фикримизча, мазкур масаланинг 
жуда долзарблигидан келиб чиқиб, “Дав-
лат бюджети устидан жамоатчилик назо-
рати тўғрисида”ги алоҳида қонунни қа-
бул қилиш зарурати мавжуд. Унда давлат 
бюджети устидан жамоатчилик назорати-
ни амалга ошириш тартиби, объекти ва 
субъектлари, шакллари, амалга ошириш 
тартиби, натижалари ва бошқа муҳим му-
носабатларнинг ҳуқуқий тартибга солиш 
механизмлари аниқ белгиланиши зарур.

7. У� збекистон Республикаси Президен-
ти ҳузуридаги Жамоатчилик палатаси-
га давлат бюджети харажатлари устидан 
назорат олиб боришни мувофиқлашти-
риш ваколати берилиши, унинг ташки-
лий-ҳуқуқий асослари яратилиши зарур. 
Бундай амалиёт бир қатор хориж мамла-
катлари, хусусан, Россия Федерациясида 
ҳам мавжуд.

8. Фуқароларнинг иқтисодий ва молия 
соҳасидаги билимлари ҳамда саводхонлик 
даражасини ошириш зарур. Бюджетни на-
зорат қилиш бўйича махсус курслар таш-
кил этиш, бу тадбирларга турли нодавлат 
нотижорат ташкилотларини кенг жалб 
этиш мақсадга мувофиқдир.

Хулоса қилиб айтганда, фуқаролик жа-
миятида аҳоли ўзи тўлаётган солиқлар ва 
улар қандай мақсадларга сарфланаётган-
лиги, давлат харажатлари шаклланиши 
ва уларнинг тақсимланиши тўғрисидаги 
маълумотлардан тўлиқ хабардор бўлишга 
ҳақли. Бюджет лойиҳаси ва унинг ижро-
си юзасидан хулосаларнинг кенг оммага 
эълон қилиниши, ҳар бир фуқаро учун 
мол-мулк ёки иш ҳақидан нима учун солиқ 
олинаётганлиги, давлат харажатларининг 
қай тарзда тақсимланаётганлиги, давлат 
томонидан аҳоли учун керакли шароит-
ларни яратиш бўйича мажбуриятлари 
бажарилиши тўғрисида очиқ-ойдин ахбо-
ротлар олиш имкониятини беради. Бундан 
ташқари, аҳоли бюджетни режалаштириш, 

унинг харажатларга йўналтириш ва давлат 
бюджети лойиҳасини муҳокама қилишда 
иштирок этиш имкониятига эга. Шундай 
экан, давлат бюджети ижроси устидан жа-

моатчилик назоратини амалга ошириш, 
унинг ташкилий-ҳуқуқий ва институцио-
нал механизмларини такомиллаштириш 

